
انه رب العباد وخير زاد. بسمه الكافي تمسك. انا رأيت انا رحيت الرزق لو تحس بالاختناق كل هم حماتي مات كله محزون كسير
يحمل اما الكبير ليس غير الله يرجى. انه نعم النصر - 00:00:00

سلام عليكم ورحمة الله وبركاته. اخواني واحبابي في الله وصلنا لنهاية الرحلة الجميلة مع اسم الله المؤمن. وصلنا اسم الله المؤمن
هيعمل ايه في حياتنا؟ بس اوعوا تنسوا يا جماعة. اوعوا تنسوا احتياجنا لاسم الله المؤمن. يا شباب عدد اللي بياخدوا المهدئات في

العالم - 00:01:00
عدد اللي بياخدوا مهدئات نفسية اربعين في المية من شباب العالم. بيتعاطوا مهدئات. يعني انت عارف كم مليار واحد في العالم

بيحتاج للمهدئات المفروض الشباب ده سن الانطلاق سن الفرح. فلما اربعين في المية من شباب العالم يبقوا خدوا مهدئات. يبقى كبار
السن كم في المية منهم بياخد هذه - 00:01:30

مهدئات في دولة واحدة بس الانفاق على المهدئات في سنة واحدة اربعة وعشرين مليار. الابحاس العلمية عشان تطوير المهدئات
عشان الانسان يحس بالامان الامان الصناعي بينفق عليها سنويا مئات المليارات من الدولارات - 00:01:50

هو قريش كانت رافضة ان النبي عليه الصلاة والسلام يهاجر ليه يا جماعة؟ ما تسيبه يهاجر عشان الامن القومي عشان قضية الامن
الامن القومي لما الشيطان عليه لعنة الله. تمسل في شكل رجل من رجال العرب وقال لهم ان خرج محمد من عندكم. فسوف يأتيكم

بقوم اخرين هيروح لبلد تانية هيتمنى - 00:02:08
دعوته هييجي يحاربكم بعد كده. فانتم لازم تبصوا لقدام. الرسول عليه الصلاة والسلام آآ آآ خطف قلوب قريش في اول جولة في

الاسلام اول جولة دعوية لما وقف على جبل الصفا دخلوهم من قضية الامن يعني الداعية اصلا. الزكي يدخل من اكتر قضايا شاغلة
بال الناس. قال لهم ارأيتم لو - 00:02:28

اني اخبرتكم ان خيلا ستغير عليكم اكنتم مصدقي فاني انا النذير العريان. قريش كلها وقفت مشدوهة ومرعوبة من كلام النبي عليه
الصلاة والسلام ما هو ربنا سبحانه وتعالى اللي قال لهم فليعبدوا رب هذا البيت الذي اطعمهم من جوع وامنهم من خوف - 00:02:48

الخوف اللي كان مالي قلوب قريش يا جماعة ايه الخوف اللي كان مالي صدر هذه القبيلة قريش بلد اتعرضت للاحتلال تلتميت سنة
من قبيلة خزاعة. وبعد كده اتهجم عليهم في اول حملة صليبية. في تاريخ البشرية من ابرهة الحبشي. جالهم بالافيال. وبعد كده

دخلت اربع سنين - 00:03:08
حرب مهولة اسمها حرب الفجار. بسبب خوفها من قبيلة هوازن. قريش لها تاريخ رهيب من الاغارة عليها. ومن الخوف فالنبي عليه
الصلاة والسلام دخلهم من غلبان زي ما انتم خايفين على دنيتكم خافوا على اخرتكم. زي ما انتم عايزين تأمنوا الامن القومي بتاع

الدنيا بتاعتكم. اطلبوا تأمين لامنكم - 00:03:31
في القبر ويوم القيامة. الناس خايفة من كل حاجة وخايفة على كل حاجة. في ناس مش عايزة تتجوز يا جماعة خايفة ان الرزق يقل.

في ناس مش عايزة انت تخلف خايفة ان الرزق يقل او ان الرزق ما يكفيش بيتها. احنا كان لنا صحاب كتير جدا في الدفعة في الكلية.
اول ما اتخرجنا ما كانوش راضيين يتجوزوا لحد ما عدوا التلاتين - 00:03:51

يقول لك امن نفسي الاول اؤمن آآ يعني امن الماديات بتاعة الاول يا جماعة هوس الامن عند البشر آآ يعني قضية الامن دي عاملة
هوس عند البشر. مش نتيجة ضعف عقول البشر لأ. ده نتيجة ان اسود لحزات في حياة اي انسان - 00:04:11

هي لحظات نوبة الفزع. لحظة لا ينساها اي انسان في حياته. ان اسود لحظة لا يمكن انك انت تنساها في حياتك هي لحزة الخوف. ما
فيش انسان يقدر يعيش تحت - 00:04:31

التهديد ما فيش انسان يقدر يعيش من غير حد يلجأ له ساعة الخوف والمخاطر. عشان كده ربنا سمى نفسه المؤمن. اسم الله المؤمن
اسم يعالج احتياج الانسان للامن. بيعالج احتياج الانسان للتخلص من التهديد. بيعالج احتياج الانسان للجوء والحصانة والاجارة. ان

يبقى عندك - 00:04:41
حد ينفع انك تستجير به مع اسم الله المؤمن؟ مش كل فقير هيعيش مهدد. مع اسم الله المؤمن مش كل ضعيف هيعيش مهدد. مع
اسم الله المؤمن مش كل مزلوم هيعيش مهدد. عشان كده التوجيهات الحياتية بقى. اسم الله المؤمن بيحل لك مشاكل كتير وبيرد

على تساؤلات جواك كتير - 00:05:01
وبيعرفك حياتك تبقى اجمل ازاي وايه الطريق للامان. في الدنيا وفي الاخرة. اسم الله المؤمن هيخليك تغير معاملتك مع ربنا. انت
ممكن تشوف واحد ما تتشدلوش لان انت مش عارف هو مين. فلما حد يعرفك عليه ويعرفك هو قد ايه انسان عظيم - 00:05:21
وقت اتشد له جدا وتركز معه جدا وتهتم بكلامه جدا. معاملتك لله هتتغير مية وتمانين درجة. لما تعرف بجد ان الله هو المؤمن عن

الله وعن اسماء الله. بيغير كل حاجة في حياتك - 00:05:39
من التوجيهات الحياتية لاسم الله المؤمن انه بيوجهك انك انت اوعى تبقى بارد. مفاجأة دي مش كده خليك مطمن ايوة مآمن بس

اوعى تبقى بارد. هل يتعارض اسم الله المؤمن مع انك تخاف على مستقبلك؟ مع انك تخاف من ان انت تسقط في الامتحان -
00:05:53

انك تخاف على مستقبل ولادك وتأمن مستقبل ولادك. اسم الله المؤمن بيعلمك ان الخوف الايجابي نعمة. وبيخليك تاخد خطوات
ايجابية في حياتك. ربنا ارض عنك بسببها. فاوعى تعتقد ان الاحساس بالامان والامن بالله. معناك ان معناه انك تبقى انسان بارد. ما

تاخدش بالاسباب. وما تكافحش عشان - 00:06:12
تعمل افضل ما تستطيع من اجل تأمين مستقبلك ومن اجل ارضاء الله سبحانه وتعالى. التوجيهات الحياتية لاسم الله المؤمن

توجيهات عظيمة. مش معنى انك متصل بالله المؤمن انك تبقى انسان مش خايف على مستقبلك. الرسول عليه الصلاة والسلام يا
جماعة له دعاء جبار يا جماعة. الدعاء ده من الادعية اللي بتغير لي حياتي - 00:06:32

بيقول اللهم اجعل اوسع رزقي عند كبر سني وانقطاع عمري. يعني الرسول عليه الصلاة والسلام كان بيفكر لقدام كان بيفكر لمرحلة
كبر الزن. يعني لما تلاقي واحد بيفكر لمرحلة الشيخوخة وبيعين فلوس عشان مرحلة الشيخوخة الرسول عليه الصلاة والسلام عمل

مشروع تجاري. في نهاية - 00:06:52
حياته مشروع تربية مواشي. ها عشان يأمن دخله عشان يأمن الدخل السابت الشهري بتاعه. عليه الصلاة والسلام رغم ان يعني هو
موقن ان ربنا مش هيتخلى عنه هو داعي الى الله. وبالزات الدعاء الى الله ربنا ما بيتخلاش عنهم في امر الرزق. ابدا. فهل اسم الله

المؤمن يتعارض مع التفكير في المستقبل - 00:07:12
هل اسم الله المؤمن يتعارض مع التخطيط الاستراتيجي؟ هل اسم الله المؤمن يتعارض مع انك تخطط لحياتك؟ وتخطط لمستقبل
ولادك ولمدارس ولادك تعليمهم بيتعارض مع انك انت بتشتري حتة ارض عشان لو حصل اي مشكلة لك في المستقبل يبقى ما انت

معك حتة ارض بتأمن بها مستقبلك بتأمن بها مستقبل اولادك - 00:07:32
طبعا نهائي. بالعكس ده ده من مقتضيات فهمك لاسم الله المؤمن. من التوجيهات الحياتية لاسم الله المؤمن انه بيعلمك طلب اللجوء

الى الله. بيعلمك طلب الحماية من الله بيعلمك طلب الحصانة من الله. بيعرفك ان انت لك ضهر وسند - 00:07:52
لك ضهري وسند. لك رب مش هيسيبك ولا هيتخلى عنك ابدا. امام المخاطر في الحياة. آآ آآ اسم الله المؤمن بيوصيك توصيات كتير

اوي اوي اوي تخرج بها لما تفهم هزا الاسم العظيم. من ضمنها انك انت لازم تثق في وعود الله - 00:08:13
انك لازم تبقى موقن ان علامات الساعة الكبرى هتحصل هتحصل. يعني الرسول عليه الصلاة والسلام اتكلم عن المسيح ان سيدنا

عيسى ابن مريم هينزل وهيمسح الارض في الدعوة الى الله - 00:08:30
وهيسلم على ايده كل اهل الارض وان من اهل الكتاب الا ليؤمنن به قبل موته. ده كلام ربنا. ان سيدنا عيسى قبل ما يموت كل

النصارى واليهود هيدخلوا في الاسلام على ايديه. يعني ده وعد من ربنا في القرآن. والرسول عليه الصلاة والسلام قال ان سيدنا
عيسى هينزل وهينشر الاسلام في الارض يبقى وهيقتل الدجال - 00:08:40

يبقى ده وعد منتهي الرسول عليه الصلاة والسلام قال ان فلسطين هتفتح والمسجد الاقصى هيفتح. ولا تقوم الساعة حتى يقاتل
المسلمون اليهود فيقتلهم المسلمون وينطق الحجر والشجر يا مسلم يا عبد الله وراء يهودي. تعال فاقتلني يبقى ده هيحصل هيحصل.

الرسول عليه الصلاة والسلام اتكلم عن المهدي وانه هيأتي واتكلم عن - 00:09:00
الخلافة الاسلامية وانها راجعة وان العالم كله هيتفتح على ايد عيسى ابن مريم. للاسلام مرة تانية لازم تبقى واسق. لازم تبقي واسقة

في تحقق وعود ربنا لازم نبقى واسقين في نصرة الحق لازم نبقى شغالين في الدعوة. واحنا متأكدين ان ربنا هينصر هزه الدعوة. وان
ربنا هينصر - 00:09:20

هزا الدين وان ربنا المؤمن هيؤمن اولياءه اللي بينصروا الدين. اسم الله المؤمن. بيبعت رسالة لكل داعي الى الله على وجه الارض ان
لازم وانتم شغالين في الدعوة تبقوا موقنين ان ربنا سبحانه وتعالى هيأيدكم و مش هيسيبكم وان تأييدك من الله - 00:09:40

المؤمن على قدر جهدك في الدعوة الى الايمان. اسم الله المؤمن بيبعت رسالة لكل مصلح على وجه الارض. اسم الله المؤمن بيبعت
رسالة لكل عبد من عباد الله بيقول له استحضر نعمة الامن من الله. استحضر نعمة التأمين على حياتك ومستقبلك من الله سبحانه

وتعالى. ولو عايز تعيش الامان الحقيقي - 00:10:00
فربنا اداك في القرآن خطوات لتحقيق الامان. ما هو ربنا سبحانه وتعالى بيقول في سورة المعارج ان الانسان خلق هلوعا هرمون

الخف دمه وبتضرب في السما. عدت البيك بتاعها ازا مسه الشر جزوعا وازا مسه الخير منوعا. الا - 00:10:20
المصلين. يعني الانسان الاصل ان هو مليان فزع وخوف. يعني ربنا سبحانه وتعالى في الايات دي اداك خطوات الوصول للامان الا

المصلين. الذين هم على صلاتهم دائمون. يعني العبادات والارتباط بالصلاة والارتباط بالفروض الخمسة - 00:10:40
هي دي اللي هتوصلك للامان وللاحساس بالامان يا جماعة مفعول ركعتين اقوى من مفعول حباية مهدئ. مفعول هي دي اللي

هتوصلك لتجلي الله عليك باسمه المؤمن في حياتك. وفي نفسيتك اسم الله المؤمن - 00:11:00
بيبعت رسالة لكل انسان بيسألك انت مصدر امان لمين في حياتك انت مصدر امان لزوجتك؟ انت سند بجد مرة كنت مسافر عمرة

وكنت هطول. واحد من آآ من عيلتي آآ قال لي كلمة - 00:11:16
يعني هي المتني بس هي فرحتني قوي يا جماعة. قال لي انت هترجع امتى ؟ قلت له ليه ؟ قال لي انا بابقى مرعوب لما بتسافر قال

لي انت انت يعني حسيت يعني ان بفضل ومنة الله يعني لما حد من احبابك يحصل له مشكلة تجري عليه لما انك تبقى سند للناس يا
جماعة - 00:11:33

انك تبقى سند لصحابك انك يا بخط من كان ابوه راجل. ويا بخط من كان شيخه راجل. ويا بخت من كان صاحبه راجل. انت بتشير
انت عندك خلق الاشارة من رسايل اسم الله المؤمن لك في الحياة. لازم تبقى انسان ناضج ودي رسالة مهمة جدا - 00:11:50

لازم يبقى عندك تربية عقلية. لازم تبقى فاهم قواعد النجاح في الحياة. الرسول عليه الصلاة والسلام يقول في صحيح البخاري
ومسلم كمان يا جماعة. لا يلدغ المؤمن من جحر مرتين. يعني - 00:12:08

المؤمن مش درويش. المؤمن ما بيتخبطش مرتين بنفس الخطة من الشيطان ولا من اهل الباطل. المؤمن ما بيتخبطش من نفس
الجهة مرتين المؤمن بيتعلم من تجاربه. المؤمن بينضج مع الايام. هو انا عايز اوصل لك بس ان اسم الله المؤمن. مش معناه ان احنا

نبقى دراوشة. وخلاص ربنا - 00:12:18

منا والدنيا زي الفل والدنيا بيس وربنا مش هيسيبنا. ايوة ان الله يساعد. الذين يساعدون انفسهم يبقى انت لو في ايدك سبب من
اسباب الامان لازم تاخد رسول الله صلى الله عليه وسلم دخل مع الف صحابي في غزوة احد. كل الصحابة كانوا لابسين درع واحد.

الوحيد اللي كان لابس دراعين. كان رسول الله صلى الله عليه وسلم. لابس دراعين هو واخد - 00:12:38
بكل اسباب الامان والوحيد اللي لما الجيش اتهزم كله جري الا الرسول عليه الصلاة والسلام والرسول يدعوكم. في اخراكم الله المؤمن

الاسم ده لا يتعارض مع اخذ الادوية النفسية. ودي نقطة مهمة جدا يا جماعة. دي نقطة مهمة جدا لان فيه مرضى اكتئاب بينتحروا
بسبب ان كل المجتمع اللي حواليهم يقول لهم - 00:12:58

انا عندي اكتئاب يقولوا له يا عم ده ضعف ايمان. يا عم بس يعني انت بس اعرف ربنا كده وقرب من ربنا ضعف ايمان ايه ده مرض زي
كسل العضم وواحد عضمه اتكسر يقولوا له ده ضعف ايمان. يا جماعة انا اسف بس مش عايزين جهل - 00:13:18

مش عايزين ندمر بعض الايام دي الامراض النفسية انتشرت جدا عند الاطفال. جدا جدا الدكاترة النفسيين المتخصصين. نفسيا في
امراض الاطفال النفسية. مش لاقيين وقت اصلا من كتر انتشار ده بسبب طبعا السوشيال ميديا. السوشيال ميديا دمرت نفسية ولادنا.

فلما اب بقى يلاقي ابنه مسلا عنده نوبة فزع ولا ابنه عنده اكتئاب - 00:13:34
يبدو عنده توتر لا ده طفل لا ده. حبيبي ما تدمروش. خليك راجل اقف في ضهر خليك سند بحق وحقيقي. اما تلاقي حد حواليك

تعبان نفسيا ما تقهروش. مش عشان - 00:13:55
ربنا عافاك في نفسيتك. تقهر اي انسان عنده مشكلة نفسية. آآ يعني اسم الله المؤمن لا يتعارض مع اخز الادوية النفسية. آآ طبعا من

غير آآ يعني مع طبيب ومع لو اخد منوم اخد مهدئ ما انت قلت بقى ان المؤمن اسم الله المؤمن معناه اني ما احتاجش لأ طبعا يا
جماعة افرض انت تعبان افرض انت مريض لو انت - 00:14:05

محتاج لها آآ لو فيه طبيب نفسي كتبها لك فدي رسالة لاي حد مريض نفسي. اوعى تبقى تعبان نفسيا وما وما تعرضش نفسك على
دكتور نفسي ارحم نفسك من عذاب الامراض النفسية. آآ بالزات في فترات التوتر الحادة وفترات الاكتئاب الحادة. ما ينفعش يا

جماعة واحد يبقى آآ آآ - 00:14:27
آآ ابنه ولا اخوه ولا صاحبه عنده مريض اكتئاب ويقول له يا عم ده ضعف ايمان والالام النفسية دي بسبب ضعف الايمان. لأ الكلام ده

طبعا مش مزبوط دين ولا دنيا ولكن اللي نقدر نقوله لنا ولهم وللجميع ولكل واحد عنده مشاكل نفسية ان آآ يعني سبحان -
00:14:47

والله العزيم ان في الزمن الصعب اللي احنا عايشينه ده فيه حاجات كتير جدا من التعب النفسي هتروح لما نجتهد في معرفة اسماء
الله الحسنى ونجتهد في ذكر الله وكثرة زكر الله سبحانه وتعالى الزكر والسماع عن اسماء الله الحسنى له مردود كبير اوي اوي اوي

على احساسنا بالامان وبالزات لو الواحد استمر على ده - 00:15:07
يبقى نجاة من مهالك وهيساعدنا في حل كتير جدا جدا جدا من آآ مشاكلنا النفسية اه اه اه رسالة يعني اسم الله المؤمن بيرسلها

للدول مش للافراد. متى ينزع الله الامان من الدول - 00:15:27
ماذا لو غضب المؤمن اسم الله المؤمن زي ما بيطمنك بيخوفك ؟ مازا لو نزع الله عطاء الامان من النفوس؟ الله سبحانه وتعالى يقول

لما قوم اغضب الله ومزقناهم كل ممزق. قطعناهم في الارض بعد ما كانوا دولة وحدود وامن قومي ربنا لما - 00:15:46
على دولة سبأ مزقها كلها في انحاء العالم يعني المعنى ان في شعوب كانت آآ في القمة ولما بترت نعمة الله سبحانه وتعالى لما فبطلت

نعمة ربنا وعصوا الله بقوا لاجئين. في معسكرات اللاجئين في كل مكان في العالم. وبقوا متقطعين في كل مكان في العالم -
00:16:06

وبقوا بيطوروا على اي مكان يأووا اليه ويلجأوا اليه. فاسم الله المؤمن زي ما بيأمنك بيخوفك. بيقول لك احذر من غضب الله المؤمن
احذر من ان ينزع الله من صدرك الاحساس بالامان. احذر من ان ينزع الله الامان من جواك يبقى الرعب قذف في قلوبهم الرعب -

00:16:25

امانة نزع من جوة توجيهات الحياتية آآ لاسم الله المؤمن لكل واحد عايز الله يتجلى عليه باسمه المؤمن آآ آآ آآ لكل واحد عايز ينتفع
بالامن اللي هو اعظم عطاء لدني من الله سبحانه وتعالى للانسان سواء في الدنيا او في القبر او يومه - 00:16:45

القيامة عليك بكثرة ذكر الله. عليك بكثرة العبادة. يا جماعة آآ آآ يعني الله سبحانه وتعالى يعني من اعظم عطاءات للعباد عطاءاته
للذاكرين. عطاءاته لاهل الصيام ولاهل القيام ولاهل الذكر. انا ما شفتش في حياتي حاجة بتجيب ذكر بتجيب اطمئنان في الحياة -

00:17:05
بذكر الله. بالزات لو ورد يومي. بالزات لو لك كل يوم كده ربع ساعة نص ساعة. ايا ما كان عشر دقايق ذكر يومي يومي مستمر الزكر

بيجيب امان في القلب غير طبيعي. خلينا مع ربنا يا جماعة آآ انا ما اقدرش انكر آآ ابدا. آآ حتى كطبيب - 00:17:25
ان في امراض نفسية بنسميها عندنا في الطب في الطب برايماري برايماري آآ سايكاتريك ديس اوردرز يعني يعني امراض نفسية آآ

الاولية يعني ايه؟ يعني ما حد ما لهاش سبب. يعني ما تقدرش تقول ده ضعف ايمان ده ده بسبب ضغوط ده بسبب مشاكل. ففعلا فيه
اكتئاب وفيه توتر - 00:17:45

ربنا يعافي المرضى اجمعين. ولكن يا جماعة فيه امراض نفسية كتير جدا سكندري. يعني بسبب الضغوط فعلا بسبب ضعف احتمال
ان الانسان فعلا. بسبب ان آآ يعني مش حاجة جينية في الانسان يعني عايز اقول ايه ؟ عايز اقول يا جماعة ان خمسة وتسعين في

المية من الامراض النفسية من اعظم العلاجات له بجانب طبعا انك انت تسمع كلام - 00:18:05
الطبيب بتاعك في العلاج النفسي من اعزم العلاجات له ان يبقى عندك ورد زكر يومي. ان يبقى عندك ركعتين بتصليهم كل يوم بين

ايدين ربنا ولو حتى في خمستاشر دقيقة. ان يبقى عندك - 00:18:25
ورد قرآن يومي الكلام ده له تأسير جبار على نفسية الانسان وعلى هزا العطاء الا دني العظيم من الله سبحانه وتعالى وهو عطاء

الايمان. المرة الجاية بازن الله سبحانه وتعالى - 00:18:35
هتبقى الحلقة التامنة والاخيرة في اسم الله المؤمن. وهنكمل التوصيات العملية والتوجيهات الحياتية لاسم الله المؤمن. التشكيل

العملي بقى يا جماعة عشان ما نبقاش سمعنا كلام بنطير بقى في سماء معرفة الله لما بنعرف جمال اسماء الله وصفاته. وفي النهاية
حياتنا ما بتتغيرش لأ - 00:18:45

احنا عايزين ننتقل من التأثير الى التغيير عايزين ننتقل من التبرك الى التحرك. عايزين ننتقل من آآ سمعنا واستمتعنا الى سمعنا
واطعنا. عايزين نبقى ناس ايجابيين ناس عمليين. عايزين نبقى ناس اجرائيين عايزين يبقى ناس فعلا فعلا يا عبادي انما هي اعمالكم

ان احنا نتغير تغيير حقيقي من جوة ومن برة بسبب اسماء الله الحسنى. المرة الجاية هيبقى اللقاء - 00:19:05
الخير باذن الله سبحانه وتعالى في آآ آآ الرحلة الجميلة رحلة الى المؤمن رحلة الى الله رحلة الى معرفة الله سبحانه وتعالى باسمه

اللهم انا نسألك العفو والعافية. اللهم انا نسألك الفردوس الاعلى ونستجير بك من النار. اللهم انا نسألك علما نافعا ورزقا طيبا -
00:19:28

وعملا متقبلا. اللهم انا نسألك العافية وتمام العافية. ودوام العافية والشكر على العافية. اللهم اهدنا فيمن هديت وعافنا فيمن عافيت
وتولنا فيمن توليت وقنا واصرف عنا شر ما قضيت. اللهم انا نسألك الهدى والتقى والعفاف والغنى - 00:19:48

اللهم انا نسألك الهدى والتقى والعفاف والغنى. اللهم انا نسألك الهدى والتقى والعفاف والغنى. سبحانك اللهم بحمدك اشهد ان لا اله الا
انت استغفرك واتوب اليك انه رب العباد حبه هو خير زاد باسمه - 00:20:08

كافي تمسك اني رأيت انه رب اني رأيت الرزق لو تحس بالاختناق كل هم الافتراء واسع رحماتي رب العباد. حب وخير زاد باسمه
الكافي تمسك ان رأيت انه ربنا - 00:20:32

